
Transcription du poeme

Texte
{G4v}Ne sois subjet au vin, ny a la femme,
Car par ces deux souvent 'homme est infame :
Force, & vertu la femme diminue
Vin beu dautant, trouble sens, piedz, & veue.
Plusieurs secretz la femme dire presse,
L'yvrongne aussi tout son secret confesse.
Femme aux humains mortelle guerre engendre,
Cruelz combatz, le vin fait entreprendre.
Horrible guerre au Troyens a Venus
Fait faire, dont sont a rien devenuz.
Bachus aussi furieux enrageé,
La pithes a, par guerre, saccagé.
En fin qui est par femme & vin dompté
Honte en luy n’est, ne crainte ne bonté.[]
Doncq’ pour fuyr leurs dons, & facons braves
Brider les faut, & mettre des entraves.
La femme sert pour d’elle avoir lignée
Le vin esteint la soif desordonnée.
Et qui voudra ces limites passer,
Blasme & malheur ne faudra d’amasser.

Emplacement du poeme

